
KUALA LUMPUR: Kabinet di- 
katakan telah memberi ‘lampu 
hijau’ sebelum meluluskan su- 
rat sokongan berhubung pener­
bitan bon sebanyak AS$3 bilion 
anak syarikat 1MDB, iaitu 1MDB 
Global Investment Ltd (1MDB 
GIL) pada 2013.

Perkara itu dimaklumkan 
Penguasa Kanan Suruhanjaya 
Pencegahan Rasuah Malaysia 
(SPRM), Nur Aida Arifin yang 
bersetuju terhadap cadangan 
soalan peguam Wan Azwan 
Aiman Wan Fakhruddin yang 
mewakili Najib.

Peguam itu bertanyakan 
sama ada saksi pendakwaan ke- 
49 tersebut bersetuju bahawa 
Najib selaku Menteri Kewangan 
ketika mesyuarat Jemaah Men­
teri pada 13 Mac 2013 memben- 
tangkan memo kepada Kabinet 
untuk mendapatkan persetu- 
juan mengenai penerbitan bon 
tersebut.

Sebelum ini, mahkamah per- 
nah diberitahu bahawa Kerajaan 
Malaysia akan mengambil tang- 
gungjawab untuk membayar 
hutang 1Malaysia Development

NAJIB TUN RAZAK

Berhad (1MDB) sejumlah AS$3 
bilion, jika syarikat itu gagal ber- 
buat demikian.

Ia merujuk kepada surat 
sokongan kerajaan kepada 
1MDB bertarikh 14 Mac 2013 
yang ditandatangani Najib se­
laku Menteri Kewangan ketika 
itu.

Surat itu menyatakan kera­
jaan Malaysia telah mengambil 
maklum bahawa anak syarikat 
1MDB, iaitu 1MDB GIL akan me- 
nerbitkan bon sebanyak AS$3 
bilion yang akan dibayar sepe- 
nuhnya pada 2023.

Selain itu, pegawai SPRM 
tersebut juga bersetuju dengan

soalan pembelaan bahawa Na­
jib tidak mempunyai konflik 
kepentingan terhadap penerbi­
tan bon berkenaan.

Selain itu, Nur Aida bersetu­
ju dengan soalan Wan Azwan 
Aiman bahawa Najib bertindak 
sebagai Menteri Kewangan un­
tuk mendapat persetujuan Je­
maah Menteri pada 13 Mac 2013.

Bagaimanapun beliau tidak 
bersetuju dengan soalan pemb­
elaan bahawa tiada salah guna 
yang berlaku membabitkan 
proses tersebut.

Saksi itu juga tidak bersetuju 
berhubung soalan peguam seki- 
ranya Najib mempunyai kepent­
ingan dalam penerbitan bon itu 
di mana beliau sepatutnya ber- 
jaya mendapatkan jumlah dua 
kali ganda lebih besar (AS$6 bil­
ion) daripada jumlah bon dinya- 
takan (AS$3 bilion).

Najib, 70, berdepan empat 
pertuduhan iaitu menggunakan 
kedudukan beliau untuk mem- 
peroleh suapan berjumlah RM2.3 
bilion dana 1MDB dan 21 pertudu­
han pengubahan wang haram 
membabitkan jumlah yang sama.

Perbicaraan di hadapan 
Hakim Datuk Collin Lawrence 
Sequerah bersambung esok.

